
კალენდარში წმიდა წერილის საკითხავები მითითებუ-
ლია რომაული ლიტურგიის მიხედვით. კათოლიკური უქმე 
დღეები მითითებულია შესაბამისად, კვირის დღე მიანიშ-
ნებს, რომ ეს დღე საერო კალენდრით არაა დასვენება.  

გამოყენებულია პირობითი ნიშნები:
[I, II, III, IV] - მიუთითებს ჟამნის ფსალმუნთა კვირას; 
[ს] - ამა თუ იმ დღესასწაულის საკუთარი წესი; 
(მ) - სავალდებულო მოხსენიება.
დ - დღესასწაული.
დდ - დიდდღესასწაული.
«გ» - სამწლიანი ციკლიდან პირველი წელი

ლიტურგიული სამოსის ფერები: მწ – მწვანე; წ – წითელი; 
თ – თეთრი; ი – იასამნისფერი; ვ – ვარდისფერი

L’Amministrazione Apostolica L’Amministrazione Apostolica 

იესო ხვდება მოწაფეებს
ყდა: icona, Studio iconografico San Giovanni Battista

შიშის გამო კარი ჰქონდათ გადარაზული. არ ელოდ-
ნენ მას; მეტიც, არავის უშვებდნენ შინ. რა თქმა უნდა 
მათ შორის აღარ იყო იუდა ისკარიოტელი, რომელსაც 
გადაავიწყდა თავისი უფლის გულმოწყალება და სხვა 
გზა აირჩია. არ იყო მათთან თომაც, არ ვიცით, რატომ. 
და აი, იესოც: ნამდვილად ისაა, ნალურსმევი ეტყო-
ბა სხეულზე. იგი უკვე სხვა სიცოცხლით ცოცხლობს, 
თუმცა არაფერი უშლის ხელს, რათა ეჩვენოს მათ, 
შეეხონ მას, უსმინონ. მეწამული კვართი ღვთიურ 
სიბრძნეს აღნიშნავს, სავსე სიყვარულს, თავს რომ 
სწირავს მოწამეობაზე, თეთრი მოსასხამი კი გამარ-
ჯვებისა და მშვიდობის ნიშანია. მისი სიტყვებიც 
მშვიდობის, ძლიერების, სიბრძნის მატარებელია. 
ათნი გაოგნებულნი ვერ გარკვეულან, უყურებენ და 
ხედავენ, უსმენენ და ვერ იგებენ, უხარიათ და ეჭვო-
ბენ. ეჭვობენ, ვიდრე არ იხილავენ მას როგორ შე-
ექცევა შემწვარ თევზს, რომელიც სთხოვა მათ. მისი 
სიტყვები ხილვაზე მეტად აკვირვებს მათ: „როგორც 
მამამ მომავლინა მე, ასევე მეც მიგავლენთ თქვენ“. 
ისინიც განიცდიან საპასექო საიდუმლოს, მთელ მათ 
ცხოვრებაზე რომ აღიბეჭდება ტანჯვითა და დევნით. 
„მიიღეთ სულიწმიდა. ვისაც მიუტევებთ ცოდვებს...“: 
ეს სიტყვები ცვლის ყველაფერს, გეგმებს, თვალსა-
წიერს, რეაქციებს: ტანჯვა არ გამქრალა, კვლავაც 
ცხოვრების ნაწილი იქნება. თუმცა ეს როდი შეუშლის 
ხელს მათ ალელუიას გალობაში!


